
Sredinom XX vijeka Lisjen Fevr (Lucien Febvre), jedan od osnivac¢a francuske
Skole Anala, predvidio je da ¢e se u buducnosti istorijska istrazivanja zasnivati na
udruZivanju stru¢njaka iz razli¢itih oblasti i uspostavljanju timova istrazivaca koji
¢e zajedno pristupati rje$avanju odredenog istorijskog problema.' Knjiga A4 Com-
panion to Ostrogothic Italy predstavlja primjer upravo jednog takvog timskog rada
stru¢njaka iz razlic¢itih oblasti istorijske nauke. U njenom nastanku ucestvovalo je
dvanaest prominentnih zapadnoevropskih i sjevernoameric¢kih eksperata za period
kasne antike i ranog srednjeg vijeka. Cilj njihovog udruzivanja, kako je to navedeno
u uvodnom poglavlju, jeste da se $iroj drustvenoj javnosti predstave tradicionalne,
kao i moderne istorijske interpretacije, ali i da se stru¢njacima ponude nove teme i
analize nekih tradicionalnih pitanja iz proslosti Ostrogotske kraljevine na Apenin-
skom poluostrvu.”

A Companion to Ostrogothic Italy obuhvata vremenski period od zbacivanja Ro-
mula Avgustule (Romulus Augustulus) i dolaska na vlast Odoakara (Odoacer) 476.
godine do objavljivanja Justinijanove Pragmaticne sankcije 554. godine, kojom je,
prema Justinijanu, zvani¢no zavr$en tzv. Gotski rat, zapocet 535. godine. Medu-
tim, pomenuti hronoloski okviri su i vi$e nego diskutabilni. Naime, 476. godina ne
predstavlja kraj Zapadnog Rimskog Carstva. Julije Nepot (Julius Nepos), posljednji
zapadnorimski imperator, vladao je do 480. godine. Pored toga, scoba Ostrogota u
Italiju zapodinje tek 489. godine, tako da prva hronoloska granica nema veliki znacaj
za Ostrogote. Istovremeno, sporan je i izbor 554. godine, kao godine zavr$etka rata
izmedu Ostrogotske kraljevine i Isto¢nog Rimskog Carstva. Naime, vojne operaci-
je nastavljene su i poslije pomenute godine. Tek osvajanjem Verone, 562. godine,
kona¢no prestaje otpor Ostrogota. Geografski, 4 Companion to Ostrogothic Italy
nije ograni¢ena samo na Apeninsko poluostrvo, kao $to bi se to moglo zakljuciti po

samom naslovu, ve¢ se odnosi i na druge oblasti koje su bile u sastavu Ostrogotske
kraljevine, kao $to su Dalmacija, Panonija, Spanija i juzna Galija. Sastoji se od uvoda
i osamnaest tematskih cjelina, koje su, na osnovu sadrzaja, grupisane u tri poglavlja.

Prvo poglavlje, pod naslovom Dr2ava (The State), sastoji se od sedam tematskih
cjelina. Prva cjelina, The Ostrogothic Kingdom: Ideologies and Transitions, predstav-
lja kratak pregled politicke istorije Ostrogotskog kraljevstva. Ustaljenom misljenju
da dolazak Ostrogota obiljezava kraj Zapadnog Rimskog Carstva Gerda Hejdemen
(Gerda Heydemann) suprotstavlja tezu o “kontinuitetu” kasnorimskih institucija i
politi¢kih tradicija u okviru Ostrogotske kraljevine.” Upravo je to jedna od osnovnih
karakeeristika djela 4 Companion to Ostrogothic Italy. Naime, izuzev Sona Laferija
(Sean Laffery) svi autori koji su u¢estvovali u nastanku pomenutog zbornika nasto-
je da dokazu tezu o “kontinuitetu’, odnosno, nastavku rimskih institucija, drustve-
nog uredenja i zivotnog stila nakon 476. godine, nasuprot tezi o “propasti” rimskog
drustva u zapadnom dijelu carstva, koja je bila aktuelna u proslosti.

Na osnovu tematske cjeline Governmental Administration, autora Sejna Bjornli-
ja (Shane Bjornlie), moze se uvidjeti da su osnovni organi uprave iz perioda kasnog
Rimskog Carstva ostali u upotrebi i za vrijeme vladavine Ostrogota, ali i da su eko-
nomski razlozi uticali na znatno smanjenje administrativnog osoblja. Jedina novina
u ostrogotskoj administraciji bila je funkcija vojnih zapovjednika u gradovima.

U tre¢oj ¢jelini pod naslovom Ostrogothic Provinces: Administration and Ideolo-
¢y Dzonatan J. Arnold (Jonathan J. Arnold) iznosi kratak pregled teritorijalnog pro-
sirenja Ostrogotske kraljevine i administrativnog uredenja neitalijanskih provincija,
kao i ideoloskog znadaja koje su te provincije imale za prethodno pomenutu kralje-
vinu. Iz tog razloga ono je veoma znadajno za one koji proucavaju prostor danasnje
Bosne i Hercegovine krajem V i u prvoj polovini VI vijeka.

Da doseljavanje Ostrogota na Apeninsko poluostrvo nije izazvalo drasti¢ne pro-
mjene u na¢inu funkcionisanja gradova u odnosu na period kasnog Rimskog Car-
stva ukazuje Federiko Maraci (Federico Marazzi) u tematskoj cjelini Ostrogothic
Cites. Prema pomenutom autoru, period mira koji ¢e potrajati na Apeninskom po-
luostrvu za vrijeme viSedecenijske vladavine Teodoriha (493-526. god.) omoguéio
je stabilizaciju ve¢ postojeéeg sistema i produzio funkcionisanje municipijskih vije¢a
sve do druge polovine VI vijeka.*

O ulozi senata i senatorske elite u Ostrogotskoj kraljevini raspravlja se u temat-
skoj cjelini pod naslovom The Senate at Romein Ostrogothic Italy. Kristin Radtki

* Heydemann G. 2016, The Ostrogothic Kingdom: Ideologies and Transitions, in: The Companion of
Ostrogothic Italy, (ed.) J. J. Arnold, M. S. Bjornlie, K. Sessa, Brill Academic Publishers, Leiden —
Boston 2016, 19, 21.

* Marazzi F. 2016, Ostrogothic Cites, in: The Companion of Ostrogothic Italy, (ed.) J. J. Arnold, M. S.
Bjornlie, K. Sessa, Brill Academic Publishers, Leiden — Boston 2016, 103, 109.

(Christine Radtki) ukazuje na povecanje kompetencija rimskog senata za vrijeme
vladavine Odoakara i Teodoriha u odnosu na period kasnog Rimskog Carstva.
Posebnu paznju Radtki posvecuje odnosu senatorske aristokratije prema, najprije,
Odoakaru, a zatim i ostrogotskim vladarima, kao i sukobu i podjelama unutar same
te aristokratije pri kraju vladavine Teodoriha.

Sesta tematska cjelina, pod naslovom The Law, posveéena je zakonima koji su
primjenjivani u Ostrogotskoj kraljevini. U pogledu zakonodavstva i pravnih institu-
cija, teorijama o “kontinuitetu” i “propasti” Son Laferi (Sean Laffery) suprotstavlja
teoriju o “evoluciji” tradicija i institucija klasi¢ne sudske prakse, za vrijeme Ostro-
gotske vladavine. Prema Laferiju, zakoni Ostrogotske kraljevine bili su spoj razli-
¢itih tradicija i obicaja koji su tezili pojednostavljivanju i popularizaciji klasi¢nog
rimskog prava.’

The Ostrogothic Military, autora Gaja Halsala (Guy Halsall), jednog od vode¢ih
svjetskih stru¢njaka za vojnu istoriju ranog srednjeg vijeka, predstavlja posljednju
tematsku cjelinu prvog poglavlja. U njemu se razlikuju tri faze u razvoju Ostrogot-
ske vojske. Prvu fazu predstavlja period do ostrogotskog osvajanja Apeninskog po-
luostrva, drugu vladavina Teodoriha u Italiji, a tre¢u Gotski rat. Halsal raspravlja
0 mnogim vaznim pitanjima vezanim za ostrogotsku vojsku, poput organizacije,
etni¢kog sastava za vrijeme vladavine Teodoriha, na¢inu pla¢anja, uzrocima vojnog
poraza u ratu sa Isto¢nim Rimskim Carstvom, ali i o pitanjima koja prevazilaze okvi-
re samog poglavlja, kao $to su pitanje gotskog identiteta prije pohoda na Apeninsko
poluostrvo i rasprostranjenosti gotskih naselja.

Kultura i drustvo (Culture and Society) naslov je drugog poglavlja koje sa¢injava
sedam tematskih cjelina. Brajan Svejn (Brian Swain) u prvoj tematskoj cjelini pod
naslovom Goths and Gothic Identity in the Ostrogothic Kingdom daje pregled vise-
decenijske polemike izmedu istori¢ara u vezi sa identitetom Gota, kao i njithovom
integracijom u rimsko drustvo.

Da je u vedini gradova u Ostrogotskom kraljevstvu gradski zivot nastavio da
funkcioni$e kao u periodu kasnog Rimskog Carstva moze se uvidjeti i na osnovu
tematske cjeline Debre M. Dilijanis (Deborah M. Deliyannis), Urban Life and Cul-
tur. Nastoje¢i da sebe predstavi kao nasljednika rimskih imperatora I i II vijeka, Te-
odorih je inicirao obnovu veoma zapustenih i oronulih javnih gradevina. Tako su u
ovom periodu u mnogim gradovima obnovljeni gradski bedemi, ulice, akvadukti,
javna kupatila, amfiteatri, kao i druge javne gradevine iz klasi¢nog rimskog perioda.
Pored toga, arheoloski nalazi iz Ravene ukazuju da je gradska elita nastavila da sta-
nuje u kuéama izgradenim u rimskom stilu, mozda ¢ak i luksuznije nego u prethod-

nim vijekovima.

> Lafferty S. 2016, The Law, in: The Companion of Ostrogothic Italy, (ed.) J. J. Arnold, M. S. Bjorn-
lie, K. Sessa, Brill Academic Publishers, Leiden — Boston 2016, 166.

U tematskoj cjelini Landowning and Labour in the Rural Economy Kam Grej
(Cam Grey) govori u prilog trajnom kontinuitetu struktura i praksi koje su sa¢inja-
vale ruralnu ekonomiju na Apeninskom poluostrvu za vrijeme ostrogotske vlada-
vine. Ipak, klimatske promjene u toku V i VI vijeka, manifestovane u vidu toplih i
vlaznih ljeta, kao i hladnih zima, zatim, erupcija vulkana Vezuv, poplave u sjevernoj
Italiji, zemljotresi u okolini Ravene, epidemija kuge, uz povremene nestasice hrane
u velikim gradovima prouzrokovane prekidom snabdijevanja iz sjeverne Afrike, ali i
izbijanje rata sa Isto¢nim Rimskim Carstvom, svakako su morale uticati na depopu-
laciju u ruralnim sredinama.

Kejt Kuper (Kate Cooper) u tematskoj cjelini pod naslovom The Heroine and
the Historian: Procopius of Caesarea on the Troubled Reign of Queen Amalasuentha
analizira podatke koje o vladavini kraljice Amalasuente iznosi Prokopije iz Cezareje
(Procopius Caesariensis).

Na osnovu tematske cjeline Intellectual Culture and Literary Practices Natalije
Lozovski (Natalia Lozovsky) moze se uvidjeti da je tradicionalno obrazovanje i dalje
vrednovano kao neophodan preduslov za karijeru ne samo u ostrogotskoj admini-
straciji, ve¢ i u crkvenoj sluzbi. U Ostrogotskoj kraljevini djelovali su neki od vode-
¢ih intelektualaca prve polovine VI vijeka, kao $to su: drzavnik Kasiodor (Flavius
Magnus Aurelius Cassiodorus), filozof Boetije (Anicius Manlius Severinus Boethius),
istori¢ar Memije Simah (Quintus Aurelius Memmius Symmachus), biskup Enodije
(Magnus Felix Ennodius) i monah Dionisije Mali (Dionysius Exiguus).

Na istaknutim mjestima u Rimu i Raveni, po uzoru na ranije rimske imperatore,
postavljene su statue Teodoriha, dok su podnice vila ukrasavali mozai¢ni prikazi
vladara i njegovih nasljednika, navodi Mark ]. DZonson (Mark J. Jonson) u temat-
skoj cjelini pod naslovom Art and Architecture. Prema DZonsonu, umjetnost i arhi-
tektura ostrogotskih vladara ne predstavljaju samo grubu adaptaciju tradicionalnog
rimskog stila, vel sofisticirana djela koja su sama po sebi u skladu sa savremenom arhi-
tekturom i dekoracijom u Italiji i Mediteranskom podrucju.®

Analizirajuéi uticaj ¢ovjeka na zivotnu sredinu u kasnoj antici, Paolo Skuatriti
(Paolo Squatriti) u tematskoj cjelini pod naslovom Barbarizing the Bel Paese: Envi-
ronmental History in Ostrogothic Italy potvrduje tezu iznijetu u ranijim tematskim
cjelinama o depopulaciji u urbanim, kao i ruralnim sredinama Apeninskog poluo-
strva. Istovremeno Skuatriti isti¢e da je uticaj ¢ovjeka na zivotnu sredinu u blizini
regionalnih urbanih centara, kao $to su Napulj, Pavia, Peruda i Verona, bio daleko
vedi nego $to je to slu¢aj u ruralnim predjelima.”
¢ Jonson J. M. 2016, Art and Architecture, in: The Companion of Ostrogothic Italy, (ed.) J. J. Arnold,

M. S. Bjornlie, K. Sessa, Brill Academic Publishers, Leiden — Boston 2016, 386.
7 Squatriti P. 2016, Barbarizing the Bel Paese: Environmental History in Ostrogothic Italy, in: The

Companion of Ostrogothic Italy, (ed.) J. J. Arnold, M. S. Bjornlie, K. Sessa, Brill Academic Publis-
hers, Leiden — Boston 2016, 408.

O vjerskim prilikama u ostrogotskoj Italiji raspravlja se u tre¢em poglavlju pod
naslovom Religija (Religion). Ovo poglavlje sastoji se od ¢etiri tematske cjeline.
Tradicionalnom misljenju o usponu Rimske crkve za vrijeme vladavine Ostrogota,
i njenom opadanju nakon zavr$etka Gotskog rata, Kristina Sesa (K7istina Sessa), u
tematskoj cjelini pod naslovom The Roman Church and its Bishops, suprotstavlja
ckonomske ¢inioce koji ukazuju da je Rimska crkva u drugoj polovini VI vijeka po-
stala najbogatija i najmo¢nija institucija u Iraliji.

U tematskoj cjelini pod naslovom Bishops, Ecclesiastical Institutions, and the Os-
trogothic Regime, na osnovu dostupnih istorijskih izvora, Rita Lici Testa (Rita Lizzi
Tésta) analizira odnos crkvenih i svjetovnih institucija, odnosno, biskupa i ostro-
gotskih vladara. Iako je raznim privilegijama i poreskim olaksicama direktno omo-
gudio crkvi da znatno pro$iri svoju mo¢ i uticaj, Teodorih je od visokih crkvenih
velikodostojnika i zahtijevao da se pridrzavaju svjetovnih zakona, kaznjavajudi one
biskupe koji bi se o zakone oglusili.

Rita Lici Testa je autor i naredne tematske cjeline, pod naslovom Mapping the
Church and Asceticism in Ostrogothic Italy. Pored lociranja najznacajnijih manastira
u ovoj tematskoj cjelini se raspravlja i o crkvenim dijecezama i sjedistima biskupija.
Prema pomenutoj autorki, za vrijeme ostrogotske vladavine na Apeninskom polu-
ostrvu se nalazilo oko 250 dijeceza.?

O odnosu Nikejske crkve prema Jevrejima i Arijancima, kao i drugim hri$¢anskim
sektama na Apeninskom poluostrvu razmatra se u poslednjoj tematskoj cjelini pod
naslovom Religious Diversity. Prema Samjuelu Kohenu (Samuel Coben), autoru pre-
thodno pomenute cjeline, Arijanstvo nije povezivano sa Gotima tokom rane faze
Ostrogotske kraljevine. Tek krajem vladavine Teodoriha i po¢etkom Gotskog rata
kod savremenih pisaca dolazi do identifikovanja Gota sa arijanskom sektom.’

Okupivsi tim eminentnih stru¢njaka urednici 4 Companion of Ostrogothic Italy
su pokusali da pruze jedan sveobuhvatni prikaz i da obrade sve aspekte proslosti
Ostrogotske kraljevine. Po tome je ovo djelo jedinstveno u istoriografiji Ostrogot-
ske kraljevine. Odbacujuéi tradicionalne zaklju¢ke 4 Companion of Ostrogothic Italy
nudi nove interpretacije pojedinih dogadaja iz proslosti Ostrogota. Medutim, glav-
ni nedostatak ovog djela predstavlja nepostojanje konsenzusa izmedu pojedinih au-
tora, kao i ponavljanje nekih od tema. Tako, na primjer, Gerda Hejdemen, u temat-
skoj cjelini The Ostrogothic Kingdom: Ideologies and Transitions, i Kristin Radtki,
u ¢jelini The Senate at Romein Ostrogothic Italy, zastupaju razlidite stavove u vezi

8 Testa L. R. 2016, Mapping the Church and Asceticism in Ostrogothic Italy, in: The Companion of
Ostrogothic Italy, (ed.) J. J. Arnold, M. S. Bjornlie, K. Sessa, Brill Academic Publishers, Leiden —
Boston 2016, 484.

? Cohen S. 2016, Religious Diversity, in: The Companion of Ostrogothic Italy, (ed.) J. J. Arnold, M.
S. Bjornlie, K. Sessa, Brill Academic Publishers, Leiden — Boston 2016, 512-514.

sa sudenjem filozofu Boetiju, 523. godine."” O problemu identiteta Gota, lokacije
gotskih naselja, kao i tradicionalne podjele ostrogotskog drustva na vojnike (Goti)
i civile (Rimljani) raspravlja se u poglavljima The Ostrogothic Militari i Goths and
Gothic Identity in the Ostrogothic Kingdom.

I pored odredenih nedostataka, 4 Companion of Ostrogothic Italy predstavlja ne-
zaobilaznu literaturu ne samo za izu¢avanje proslosti Ostrogotske kraljevine nego i
za razumijevanje drustvenih, ekonomskih i religijskih promjena krajem Vi u prvoj

polovini VI vijeka.

Napomena uredni$tva:

Ovaj rad je osvojio prvo mjesto na javnom pozivu za nagradu
“Prof. dr. Esad Pasali¢™

10 Vise o tome u: Heydemann, 2016, 31; Radtki, 2016, 137-139.

